
 بسم الله الرحمن الرحيم

 ،ة  ال  س  ر  ال   غ  ل  ب    يذ  ال   د  م  ح  ا م  ن  د  ي  ى س  ل  ع   م  لا  س  الو  و الص لا ة   ،ة  ي  ر  ح  ال   ة  م  ع  ن  ا ن  ي   ل  ع   م  ع  ن   ي أ  ذ  ال   ه  ل  ل   د  م  ح  ل  ا  
  ، أ م ا ب  ع د .ين  ع  م  ج  أ ه  ب  ح  ص  و   ه  ى آل  ل  ع  و  

МУСТАҚИЛЛИК – УМУМХАЛҚ БАЙРАМИ 

Азиз юртдошлар! Маълумки, шу кунларда катта хурсандчилик –

давлатимиз мустақиллигининг 28 йиллиги арафасида турибмиз. Фурсатдан 

фойдаланиб, барчаларингизни мустақиллик байрами билан чин дилдан 

табриклаймиз! Аллоҳ таоло Ватанимизни доимо обод, фаровон ва тинч 

юртлардан қилсин! Ватанимиз равнақи йўлида астойдил, фидокорона меҳнат 

қилаётган раҳбару ходимларнинг хайрли ишларида Аллоҳ таоло мададкор 

бўлсин! 

Муҳтарам азизлар! Аллоҳ таоло Қуръони каримда:   

 (11-)سورة الضحي الآية و أ م ا ب ن ع م ة  ر ب ك  ف ح د ث  

яъни: “Раббингизнинг (Сизга ато этган барча) неъмати ҳақида эса 

(одамларга) сўзланг!”, – деб марҳамат қилган.  (Зуҳо сураси, 11-оят).  

Ушбу оятнинг ҳукмига биноан ўтган йиллар давомида юртимизда амалга 

оширилган хайрли ишлар, эришилган ютуқларимизни яна бир карра эслаб 

ўтмоғимиз мақсадга мувофиқ бўлади. Зеро, эришилган неъматларни зикр 

қилиш ҳам шукрона неъмат ҳисобланади.  

Маълумки, юртимизда ҳар соҳада янгиликлар, халқ фаровонлиги йўлида 

кўплаб хайрли ишлар амалга оширилмоқда. Шахсан муҳтарам 

Президентимизнинг ўзлари ҳар соҳанинг ичига бевосита кириб бориб, мавжуд 

муаммоларни бартараф этиш йўл-йўриқларини ҳам оқилона тарзда кўрсатиб 

бермоқдалар. Жумладан, аҳолини уй-жой билан таъминлаш мақсадида амалга 

оширилаётган ишлар қаторида кам таъминланган ва ногиронлиги бўлган 

кишиларни ҳам алоҳида имтиёз асосида уй-жойлар билан таъминлаб 

берилаётгани таҳсинга сазовордир.  

Юртимизда таълим соҳасига, хусусан, ўқитувчиларни моддий қўллаб-

қувватлаш, ойлик маошларини оширилишига, уларга уй-жой олиш 

имкониятларини яратиб беришга алоҳида эътибор қаратилмоқда. Ўз-ўзидан бу 

келажагимиз ворислари бўлмиш ёшларимизнинг таълим-тарбиясини юқори 

даражага олиб чиқишга асос бўлади. Зеро, ҳар бир ўзини ҳурмат қилган халқ 

бугунги кунини ўйлаши билан бирга, келажаги ҳақида ҳам қайғуради. Агар 

биздан фарзандларимизга обод юрт мерос қолишини истасак, ёшларимизга, 

уларнинг тарбиясига бепарво бўлмаслигимиз керак.  

Охирги йиллар давомида диний соҳада ҳам кенг кўламли ислоҳотлар 

амалга оширилди. Кейинги икки йилда муборак Ҳаж сафарига борувчилар 

сони икки мингтага оширилгани ва йил давомида Умра зиёратига бориш 

имконияти мавжуд бўлгани мўмин-мусулмонларимиз қалбида мамнуният 

пайдо қилди. Аллоҳ таолонинг байтини Ҳаж қилиш ҳар бир мусулмоннинг 

орзуси саналади. Жорий йилда нархлар арзонлаштирилди ва хизмат сифати 

янада яхшиланди. 

Муҳтарам жамоат! Адолат ўрнатиш, авф қилиш – динимизнинг асосий 

ғояларидандир. Адолатпарварлик ва кечиримлилик – жамият фаровонлиги 

ҳамда юрт ободлиги учун муҳим омил ҳисобланади.  

Турли хил сабаблар билан уруш бўлаётган минтақаларга кетиб қолган ва 

тутқунликда бўлган бир қанча ватандошларимиз юртимизга қайтариб олиб 

келинди.    

Шариатимизда бағрикенглик ва афв этишга кўп даъват қилинган. Чунки, 

афв қилиш – Аллоҳ таолонинг улуғ сифатларидан биридир. Парвардигоримиз 

ояти каримада: 

يمٌ  ﴿ إ ن  ت  ع ف وا و ت ص ف ح وا و ت  غ ف ر وا ف إ ن  الل ه  غ ف ورٌ ر ح   (11-الآية)سورة التغابن  ﴾ و 

яъни: “...Агар сизлар афв этсангиз, койимасангиз ва кечирсангиз, у ҳолда, 

албатта, Аллоҳ (ҳам сизларга нисбатан) мағфиратли ва раҳмлидир”, – 

деган (Тағобун сураси, 14-оят).  

Алдов оқибатида ўзга юртларга бориб қолиб, оғир ҳаётий даврни 

бошидан ўтказган бу ватандошларимизга ҳукуматимиз томонидан тиббий, 

психологик, моддий ва маънавий ёрдам кўрсатилди. Уларнинг тинч ҳаётга 

қайтиб, жамиятга мослашишлари, таълим ва ижтимоий дастурларда иштирок 

этишлари учун зарур шароит яратилди, бошпана ва иш билан таъминлаш 

чоралари кўрилди.  

Шунингдек, ўтган Муборак Рамазон ҳайити байрами арафасида 600 га 

яқин маҳбусни афв этилиши туғрисида Президент Фармони эълон қилинди. 

Унга кўра бир қанча маҳбуслар жазодан бутунлай озод этилди, бир қисмининг 

эса жазо муддати қисқартирилди. Фармон ижросини таъминлаш мақсадида 

афв этилган шахсларнинг ижтимоий мослашуви, уларни фойдали меҳнатга 

жалб этиш ва соғлом турмуш тарзини йўлга қўйишига кўмаклашиш юзасидан 

масъул вазирликлар, идоралар ва ҳокимликларга тегишли топшириқлар 

берилди. 

Бобомиз Абдулла Авлоний таъкидлаганидек: “Ҳар бир миллатнинг 

тараққий этиши, юксалиши, давлат ва ҳукуматларнинг бардавом бўлиши 

адолатга боғлиқдир”. Ушбу фикрнинг исботи кўз ўнгимизда намоён бўлиб 

турибди – мамлакатимиз кундан-кун чирой очиб, юртдошларимизнинг 

ижтимоий аҳволи яхшиланиб, энг муҳими – халқимизда давлатга бўлган 

ишонч туйғуси мустаҳкамланиб бормоқда.  

Муҳтарам жамоат! Албатта, бу эришилаётган ютуқлар ва амалга 

оширилаётган хайрли ишларнинг замирида юртимиздаги тинчлик, 

осойишталик ва фаровонлик алоҳида ўрин тутади. Бу ҳақда ҳадиси шарифда 

шундай марҳамат қилинган: 

ب  " م ه  م ن  أ ص  ه  ق وت  ي  و  ر ب ه ، م ع افًى ف ي ج س د ه ، ع ن د  نًا ف ي س  ن  ي اح  م ن ك م  آم  يز ت  ل ه  الدُّ أ ن م ا ح   " ، ف ك 

مَام   رَوَاه  ) مَام  وَ  ي  ارِ خَ الب   الْإِ  (ي  ذِ مِ رإ الت    الْإِ
яъни: “Қайси бирингиз оиласи тинч, тани соғ ва бир кунлик ризқи бор 

ҳолда тонг оттирса, гўёки бутун дунёни қўлга киритибди” (Имом Бухорий 

ва Имом Термизий ривоят қилган). 

Бу неъматларнинг давомли ва зиёда бўлиши эса шукронага боғлиқдир. 

Фузайл ибн Иёз раҳимаҳуллоҳ шундай деганлар:  

 ة  اد  ى الزّي  ر  ى ي   ت  ح   ك  ل  ذ   م  ت  ت  س  ي   م  ، ل  ه  ان  س  ل  ب   ه  د  م  ح  ، و  ه  ب  ل  ق  ب   اللّه   ة  م  ع  ن   ف  ر  ع   ن  م  
яъни: “Ким Аллоҳнинг неъматини қалбан ҳис қилиб, тилида эътироф этса, 

эътирофи охирига етмасдан неъматнинг зиёдалигини кўради”.  

Муҳтарам азизлар! Табиийки, инсон қаерда дунёга келса, ана шу ер 

унинг учун азиз Ватан ҳисобланади. Киндик қони тўкилган жой инсон учун 

ҳеч нарсага алмаштириб бўлмайдиган, ҳамма нарсадан ҳам қимматли 

даргоҳдир! Расулуллоҳ саллалоҳу алайҳи ва саллам ўзлари туғилиб ўсган 

шаҳар Маккаи мукаррама ҳақида шундай деганлар:  

 " ك  ر  ي   غ   ت  ن  ك  ا س  ، م  ك  ن  ي م  ون  ج  ر  خ  ي أ  م  و  ق    ن   أ  ل  و  ل  ، و  ي  ل  إ   ك  ب  ح  أ  و   ة  د  ل  ب    ن  م   ك  ب  ي  ط  ا أ  "م  
مَام   رَوَاه  )  .(رضي الله عنه اس  ب  عَ  نِ ابإ  نإ عَ  انَ ب  حِ  ن  ابإ الْإِ

яъни: Ибн Аббос разияллоҳу анҳудан ривоят қилинади: “Расулуллоҳ 

саллалоҳу алайҳи ва саллам айтдилар: "Қандай ҳам яхши шаҳарсан! Менга 

қандай ҳам севимлисан! Агар қавмим мени сендан чиқармаганида, сендан 

бошқа жойда яшамаган бўлардим!” (Имом Ибн Ҳиббон ривояти). 

Демак, ватанни севиш, уни соғиниб яшаш – инсон табиатида мавжуд 

бўлган нозик ҳисдир! Ватанни севиш фақат тилда қолиб кетмаслиги, балки 

ватандошлар юрт равнақи учун бирлашиши, бир-бирига хайриҳоҳ бўлиб, 

дунё-охиратда фойдали ишларга ҳаракат қилишлари керак. Қуръони каримда 

шундай марҳамат қилинади: 

و ان  و ات  ق وا الل ه  إ ن  الل ه  ش د  و  ...﴿ ث م  و ال ع د  ِ  ت  ع او ن وا ع ل ى ال ب ر  و الت  ق و ى و ل  ت  ع او ن وا ع ل ى الْ    ﴾ يد  ال ع ق ا

 .(2-)سورة المائدة الآية
яъни: “...Эзгулик ва тақво (йўли)да ҳамкорлик қилингиз, гуноҳ ва адоват 

(йўли)да ҳамкорлик қилмангиз! Аллоҳдан қўрқингиз! Албатта, Аллоҳ 

азоби қаттиқ зотдир” (Моида сураси, 2-оят). 

Мана шу севимли Ватанда яшаётган ҳар бир мўмин-мусулмон, 

авваламбор – ўзи, аҳли-аёли, яқинлари ва жамиятга фойдали бир инсон 

бўлишга ҳаракат қилиши керак. Бунинг учун ўзига юклатилган вазифани 

чиройли адо қилиши даркор. Биз бир пайтнинг ўзида ҳам фарзанд, ҳам ота, 

ҳам фуқаро, ҳам турли идора ва ташкилотларда ходиммиз. Мана шу 

мажбуриятларимизни масъулият билан бажариб, ўзаро бир-биримизни 

қўллаб-қуватлаб, атрофимиздагиларга имкон қадар ёрдам беришимиз керак. 

Ибн Умар разияллоҳу анҳудан ривоят қилинган ҳадисда Расулуллоҳ 

саллалоҳу алайҳи васаллам шундай деганлар: 

مَام  ) "اس  لن  ل   م  ع ه  ف  ن   أ   ى الله  ل  إ   اس  بُّ الن  ح  أ  "  .(رضي الله عنه رَ مَ ع   نِ ابإ  نإ عَ  انِ  رَ ب َ الط  رَوَاه  الْإِ

яъни: “Одамларнинг Аллоҳга энг севимлиси – бошқаларга фойдаси кўпроқ 

тегадиганидир” (Имом Табароний ривояти). 

Аллоҳ таоло биз, бандаларини, Ўзининг беҳисоб неъматларидан 

баҳраманд этган экан, ўз навбатида ана шу неъматларининг қадрига етиб, 

шукрини адо этиб боришимизга буюради. Аллоҳ таолонинг неъматларини 

катта-кичик демай, шукрини бажо келтиришимиз – зиммамиздаги бурчдир. 

Шу билан бирга Аллоҳ таолонинг шариатига амал қилиб, Ўзи буюрганидек 

имон-эътиқодда ва тақвода ҳаёт кечириб борсак, Аллоҳ таоло икки дунёда ҳам 

мукофотларни ваъда қилган. Аллоҳ таоло Қуръони каримда шундай марҳамат 

қилади:  
ن ا ع ل ي ه م  ب  ر ك ات  م ن  الس م اء  و الْ  ر ض   ﴿ ا ل ف ت ح  ل  ال ق ر ى آ م ن وا و ات  ق و   .(96/عرا )سورة الأ ﴾ و ل و  أ ن  أ ه 

яъни: “Агарда (мазкур) юртларнинг аҳолиси имон келтирган ва тақво 

қилганларида эди, улар устига осмонлар ва Ердан баракотлар 

(эшиклари)ни очиб юборган бўлур эдик” (Аъроф сураси, 96-оят).  
Бу оятда катта ибрат бордир. Аллоҳ таоло бандаларидан жуда кўп ва оғир 

нарсани талаб қилмади. Имон келтириб, ширк ва гуноҳлардан ўзларини 

тийсалар бас. Шу ишлари эвазига еру осмондан баракот ато этаман, деб ваъда 

қилмоқда. Бу шарт ва мукофот ваъдаси то Қиёматгача дунёга келиб-кетувчи 

барча бандаларга ҳам тегишлидир.  

Маълумки, янги ўқув йили ҳам бошланмоқда. Ҳар бир ота-она 

фарзандларини янги ўқув йилига тайёрлаб, уларга керакли ўқув қуролларини 

олиб беришлари лозим. Зеро, илм-фанга эътибор кучайган сари юртимиз  

ривожланиб, обод бўлиб боради. 

Ҳақ таоло барчамизни Ватанимиз тараққиёти ва фаровонлиги йўлида 

олиб бораётган хайрли ишларимизга ривож берсин! Юртимиз 

мустақиллигини бундан ҳам мустаҳкам айлаб, мустақил юртда униб-ўсаётган 

фарзандларимизни  буюк аждодларимизга муносиб, ўз ватани ва халқига 

фидоий, юрт корига ярайдиган авлодлар бўлиб етишишларини насиб айласин! 

Барчаларимизга мустақиллик байрами муборак бўлсин! Омин! 

 

 

 

31 АВГУСТ – ҲИЖРИЙ 1441 ЙИЛНИНГ БИРИНЧИ КУНИ 

Маълумки, 31 августдан ҳижрий 1441 йил бошланади. Унинг биринчи 

ойи Муҳаррам ойи бўлиб, Рамазон ойидан кейин энг ҳурматли ой 

ҳисобланади. Ашуро куни эса Муҳаррам ойининг ўнинчи кунидир. Муҳаррам 

ойи ва унда рўза тутишнинг фазилати ҳақида Пайғамбаримиз саллаллоҳу 

алайҳи васалламдан бир қанча ҳадис ривоят қилинган. Жумладан: 

مَام   اه  وَ )رَ  "م  ر  ح  م  ال   ر  الله  ه  ش   ان  ض  م  ر   د  ع  ب    ام  ي  الص   ل  ض  ف  أ  " ُ  بِ أَ  نإ عَ  م  لِ سإ م   الْإِ  (ه  نإ عَ  الله   يَ ضِ رَ  ةَ رَ ي إ رَ  

яъни: Абу Ҳурайра разияллоҳу анҳудан  ривоят қилинади, Расулуллоҳ 

саллаллоҳу алайҳи васаллам айтдилар: “Рамазондан кейин рўзаларнинг 

афзали Аллоҳнинг ойи Муҳаррам (рўзаси)дир” (Имом Муслим ривояти). Яна 

бир ҳадисда шундай марҳамат қилинган: 

م  ع اش  " ي ام  ي  و  ل ه  ص  ب  ع ل ى الل ه  أ ن  ي ك ف ر  الس ن ة  ال ت ي ق  ب   ت س  َمَام  الت  رإمِذِي   " ور اء  إ ن ي أ ح   .(عَنإ أَبِ قَ تَادَةَ  )رَوَاه  الْإ

яъни: Абу Қатода разияллоҳу анҳудан ривоят қилинади, Набий саллаллоҳу 

алайҳи васаллам айтдилар: “Ашуро куни рўзаси (сабабли) Аллоҳ ўтган йилги 

гуноҳларни кечиришини умид қиламан” (Имом Термизий ривояти). 

Бундай улкан имконият Аллоҳ таолонинг биз – бандаларига қилган фазл 

ва марҳаматидир. 

 Ашуро куни (Муҳаррамнинг 10-куни)нинг рўзасини 9-куни билан 

қўшиб тутиш суннат амалдир. Фақат Ашуро кунининг ўзида рўза тутиш 

макруҳдир (“Фатвои Ҳиндия” китоби). 

 Ашуро кунидан аввал ҳам, кейин ҳам бир кун рўза тутиш мустаҳаб 

бўлади (“Фатҳул Қадир” китоби). 

Ашуро куни оила аҳлига кенгчилик қилиш борасида ҳадиси шарифда 

шундай деганлар: 

م  ع اش ور اء  و س ع  الله  ع ل ي ه  ف ي س ائ ر  س ن ت ه   هَقِي   "م ن  و س ع  ع ل ى ع ي ال ه  ي  و  مَام  الإبَ ي إ ع ود   عَنإ عَبإدِ اللهِ  َ)روَاه  الْإِ  .(ابإنِ مَسإ

яъни: Абдуллоҳ ибн Масъуд разияллоҳу анҳудан  ривоят қилинади: “Набий 

саллаллоҳу алайҳи васаллам айтдилар: “Ким оила аҳлига Ашуро кунида 

(озиқ-овқат, кийим-кечакда ва бошқа нарсаларда) кенгчилик қилса, йилнинг 

қолганида Аллоҳ унга кенгчилик қилади” (Имом Байҳақий ривояти).  

Имом Суфён ас-Саврий ҳазратлари: “Биз ушбу ҳадисни амалда қўллаб 

кўрдик ва унинг айтилганидек эканлигига гувоҳ бўлдик,” – деганлар. Суфён 

ибн Уяйна: “Биз буни 50-60 йил тажриба қилиб кўрдик ва фақатгина яхшилик 

кўрдик”, – деганлар. 

Демак, Ашуро куни бозорлик қилиб, рўзғорини бут қилиб олса, йилнинг 

қолган ойлари ҳам баракали бўлиши умид қилинади. Бу йил Ашуро куни 9 

сентябр душанба кунига тўғри келмоқда. 

Фазилатли ойлардан бўлган Муҳаррамдаги ҳар бир лаҳзани ғанимат 

билайлик. Янги ҳижрий йил юртимиз, халқимиз, оиламиз учун тинчлик, 

хотиржамлик, хайрли-баракали йил бўлишини Аллоҳ таоло насиб айласин! 

Омин! 
 

  

 

 

 

 

Муҳтарам имом-домла! Келгуси жума маърузаси “ҲАЛОЛ САВДО – 

БАРАКА ОМИЛИ” мавзусида бўлади. Жамоатга эълон қилишингизни 

сўраймиз. 
 


